
Монгол Улсын Их Хурлын 2017 оны намрын ээлжит чуулганы
 Байгаль орчин, хүнс, хөдөө аж ахуйн байнгын хорооны 
12 дугаар сарын 20-ны өдөр /Лхагва гараг/-ийн 
хуралдааны гар тэмдэглэл


Байгаль орчин, хүнс, хөдөө аж ахуйн байнгын хорооны дарга Ц.Гарамжав ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 15 цаг 07 минутад Төрийн ордны “В” танхимд эхлэв. 

Чөлөөтэй: Б.Бат-Эрдэнэ, С.Жавхлан, Л.Мөнхбаатар, Г.Мөнхцэцэг, Б.Саранчимэг, Я.Содбаатар, А.Сүхбат, Ж.Энхбаяр;

Эмнэлгийн чөлөөтэй: Л.Элдэв-Очир.

Нэг. Байнгын хорооны даргыг сонгох тухай

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх З.Оюунсүрэн, Б.Мөнхцэцэг, референт Ц.Рэнцэнтогтох, Г.Алтанцэцэг нар байлцав. 


Улсын Их Хурлын гишүүн Х.Болорчулуун Байгаль орчин, хүнс, хөдөө аж ахуйн байнгын хорооны даргад Улсын Их Хурлын гишүүн Л.Элдэв-Очирыг нэр дэвшүүлэх тухай санал гаргаж, нэр дэвшүүлэхээр тогтов. 


Улсын Их Хурлын гишүүн Я.Санжмятав үг хэлэв. 

Ц.Гарамжав: - Байгаль орчин, хүнс, хөдөө аж ахуйн байнгын хорооны даргаар Улсын Их Хурлын гишүүн Л.Элдэв-Очирыг дэвшүүлэх саналыг дэмжье гэсэн санал хураалт явуулъя.


Зөвшөөрсөн:

  9

Татгалзсан:


  1

Бүгд:



10
90.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 7 минут үргэлжилж, 19 гишүүнээс 10 гишүүн ирж, 52,6 хувийн ирцтэйгээр 15 цаг 14 минутад өндөрлөв.

Тэмдэглэлтэй танилцсан: 


БАЙГАЛЬ ОРЧИН, ХҮНС ХӨДӨӨ 

АЖ АХУЙН БАЙНГЫН


ХОРООНЫ ДАРГА                                                                  Ц.ГАРАМЖАВ

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

12 ДУГААР САРЫН 20-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Гарамжав: - Байнгын хорооны гишүүдийн энэ өдрийн ирц бүрдсэн тул Байгаль орчин, хүнс, хөдөө аж ахуйн байнгын хорооны 2017 оны 12 дугаар сарын 20-ны өдрийн хурал нээснийг мэдэгдье. 

Өнөөдрийн хэлэлцэх асуудлыг танилцуулъя. Өнөөдөр Байгаль орчин, хүнс, хөдөө аж ахуйн байнгын хорооны даргыг сонгох тухай асуудал хэлэлцэнэ. Хэлэлцэх асуудалтай холбоотой үг хэлэх гишүүн байна уу, алга байна. 
Тэгвэл хэлэлцэх асуудлаа баталъя. Я.Санжмятав гишүүний микрофоныг өгье. 

Я.Санжмятав: - Байнгын хорооны дарга нар өөрчлөгдөж байгаа. Шинээр хүмүүс томилогдож байна. Өнгөрсөн хугацаанд Байгаль орчин, хөдөөгийн бодлогын байнгын хорооны даргаар ажилласан Ц.Гарамжав даргадаа баяр хүргэе. Хичээж сайн ажилласан, ялангуяа бас жаахан цаг хугацаа хойшилж манай Байнгын хороо даргаа сонгож байгаа нь бол 2  том хууль Малын эрүүл мэндийн тухай хууль, Мал, амьтны эрүүл мэндийн тухай хууль, Малын генетикийн тухай ийм 2 том хуулиа бас анхнаас нь оролцсон хүний хувьд гардаж эцэслэж дуусгах гэж бас хичээж зүтгэж ажилласан. 
Танд ажлын амжилт сайн сайхныг хүсье. 

Дараагийн даргад нэр дэвшиж байгаа асуудлаар янз бүрийн яриа хөөрөө байгаа. Тэгээд нэр дэвшигч маань сонгогдсоныхоо дараа бас хичээж зүтгэж сайн ажиллана байх гэдэгт найдаж байгаагаа илэрхийлье. Баярлалаа. 

Ц.Гарамжав: - Я.Санжмятав гишүүндээ баярлалаа. Ингээд хэлэлцэх асуудал дээр өөр үг хэлэх гишүүн байхгүй бол ингээд баталъя. Байнгын хорооны даргад нэр дэвшүүлэх гишүүн байгаа тухай саналаа өгнө үү. 
Байнгын хорооны даргад нэрээ дэвшүүлэх гишүүн. Х.Болорчулуун гишүүний микрофоныг өгье. 
Х.Болорчулуун: - Хүнс, хөдөө аж ахуй, байгаль орчны байнгын хорооны даргын шинээр нэр дэвшүүлэх ажил явагдаж байна, асуудал яригдаж байна. Үүнд бол бас нэг хүний нэрийг дэвшүүлье. 
Энэ бол Лхагва овогтой Элдэв-Очир. Намтрыг нь уншчих уу? 

Лхагва овогтой Элдэв-Очир нь 1964 оны 2 сарын 17-нд төрсөн. Төгссөн сургууль 1981 онд нийслэлийн 41 дүгээр дунд сургууль, 1986 онд Политехникийн дээд сургуулийг цахилгааны инженер мэргэжлээр тус тус төгссөн. Цахилгааны инженер мэргэжлээр бакалавр, цахилгааны систем мэргэжлээр магистр, удирдлагын арга зүйч зохион байгуулагчаар магистрын цол хэргэмтэй. 
1986-1991 онд Эрчим хүчний барилга угсралтын трест конторт монтёр, мастер, инженер, ерөнхий инженер, дарга хийж байсан. 1992-1996 онд “Мон Стар” компанийн дэд захирал, 1996-1998 онд “М-Си-Эс интернэйшнл” компанийн дэд захирал, 1998-2003 онд “Спирт бал бурам” ХХК-ийн ерөнхий захирал, 2003-2008 онд “М-Си-Эс Дистрибьютор” компанийн гүйцэтгэх захирал, 2003-2010 онд “М-Си-Эс групп” компанийн дэд ерөнхийлөгч, 2012-2013 онд Канад Улс дахь Монгол Улсын Элчин сайдын яаманд зөвлөх, 2016 оноос Улсын Их Хурлын гишүүнээр тус тус ажиллаж байгаа.
Төрийн шагнал гэвэл Алтангадас одон, Хөдөлмөрийн гавьяаны улаан тугийн одонтой. Ял шийтгэлгүй ийм хүн нэр дэвшүүлж байна. 
Ц.Гарамжав: - Х.Болорчулуун гишүүндээ баярлалаа. Өөр нэр дэвшүүлэх хүсэлтэй гишүүн байна уу? Алга байна. Нэр дэвшигчтэй холбоотойгоор асуух асуулттай гишүүн байна уу? Үг хэлэх гишүүн байна уу? Алга байна. 

Тэгвэл санал хураалт явуулъя. Хүнс, хөдөө аж ахуй, Байгаль орчин, хүнс, хөдөө аж ахуйн байнгын хорооны даргад Лхагва овогтой Элдэв-Очир гишүүнийг дэвшүүлэх санал хураалт явуулъя. Санал хураалт. Дэмжье гэсэн саналаар санал хураалт явуулъя. Хэдэн гишүүн байна вэ? 10 гишүүн оролцож, энэ санал хураалтыг дахиж явуулъя. 

Ер нь бол 80 хувьтайгаар, тийм болохгүй энэ саналыг цуцалъя. Нэр дэвшүүлсэн гишүүний маань санал уналаа, энэ алдаатай явагдлаа. Энэ саналыг цуцлаад санал хураалтаа дахин явуулъя. Санал хураалтыг цуцалъя. Энэ техникийн алдаа гараад байна. 

Санал хураалт. 10 гишүүн байна тийм ээ? Уучлаарай энд бас би юу мартсан байна. 

10 гишүүн оролцож 90,0 хувийн саналтайгаар энэ санал дэмжигдлээ. 

Тогтоолын төслийг уншъя. Байнгын хорооны даргыг сонгох тухай. 

Монгол Улсын Их Хурлын тухай хуулийн 22 дугаар зүйлийн 22.3, 22.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1, 15.2 дахь хэсгийг үндэслэн Монгол Улсын Их Хурлаас тогтоох нь:

Нэг. Байгаль орчин, хүнс, хөдөө аж ахуйн байнгын хорооны даргаар Улсын Их Хурлын гишүүн Лхагвагийн Элдэв-Очирыг сонгосугай. 

Хоёр. Улсын Их Хурлын гишүүн Цэдэнгийн Гарамжавыг Байгаль орчин, хүнс, хөдөө аж ахуйн байнгын хорооны даргын үүрэгт ажлаас чөлөөлсүгэй. 

Гурав. Энэ тогтоолыг баталсан өдрөөс эхлэн даргаж мөрдсүгэй. 
Тогтоолын төслийг Улсын Их Хуралд Улсын Их Хурлын гишүүн Г.Тэмүүлэн танилцуулъя. Байнгын хорооны санал, дүгнэлтийг Улсын Их Хурлын гишүүн Г.Тэмүүлэн танилцуулахаар боллоо. 
Энэ өдрийн хуралдаан хаасныг мэдэгдье. 


Дууны бичлэгээс буулгасан:


ПРОТОКОЛЫН АЛБАНЫ 

ШИНЖЭЭЧ




                               Д.УЯНГА

